
Sgriobhadair Ur.

-0 BHALACH GASDA:—Tha mi ’eur
i facal no dhd ¢ ad’ ionnsuidh a dbY

innseadh dhut gu 'm bheil sgriobhad-

=gl air 0 agam air fhaotainn dhut. Ts e
“ Mac Uisdean” is ainm dha. Tha e dol a chur
puirst a bial ugad an drasta ’s a rithist, sin ri
radh, ma chordas iad rviut fhein agus ri do
luchd-leughaidh. Gheibh thu a’ cheud litir uaithe
comhladh ris an duilleig s0. Tha e sgriobhadh
ugad 4 “Dun ’ic Uisdein.” DMur ’eil mise air mo
mhealladh, bidh e sgriobhadh ugad gu math tric
gu cionn bliadhna no dha ma bhios e bed, slan.
Is mi do charaid TaIxw.
Sniodhasart,
An t-Eilean Sgiathanach, 18, 4, 1901,

Litir a Dun ’ic Uisdean.

Fmr o’ Puarpear:—DMa bha no nach robh
fhios agad air, bha mise a’ leughadh a’ Mmic-
Tarra o chionn sheachd bliadhna. Thuirt mi
rinm fhin an latha roimhe nach robh e ceart
dhomh a bhith gabbail naigheachdan taitneach
uatsa o am gu am, agus gun a bhith ’cur aon
naigheachd g’ ad ionnsuidh as an Dun. An uair
a bha mise 'nam dhuin’ 0g, bhiodh gillean oga gu
math trie a’ cruinneachadh air cheilidh do thaigh

a’ ghreusaiche, agus bhiodh fear ma seach dhe na

bhiodh air chéilidh a’ gabhail sgeulachd. Am
fear aig nach biodh sgeulachd, ghabhteadh oran
uaithe. Agus bu ghlé ainneamh a gheibhteadh
fear anus an am ud aig nach robh sgeulachd, no
dran, no porst a bial. Bha na puirst a bial gu
math cumanta anns an am ud. Cha robh athair
no mathair a b’ aithne dhomhsa nach biodh &’
gabhail phorst a bial do ’n chloinn an uair a
bhiodh iad ag altrumas: Is minic a chunnaic mi
clann o0g a' dannsadh air an urlay, agus am
mathair a’ gabhail phorst dbaibh. Ach tha 'n
cleachdadh so air a dhol as an t-sealladh ann an
tomhas mor, agus air an aobhar sin, tha na puirst
a bial air thuar a dhol air dichuimhn. Cha bu
mhath leam fhin, air a h-aon, gu 'n leigteadh air
dichuimhn na chuala mi dhe na puirst a bial,
agus, air an acbhar sin, tha mi suidhichte gu ’n
cuir mi g’ ad’ ionnsuidh a h-uile fear a tha air
chuimhn agam dhiubh. Cha 'n ’eil mi ro chinnt-
each am bheil a h-aon dhiubh, slan agam ; ach
cuiridh mi ugad na blaighean a th’ agam dhiubh.
Cha ’n ’eil mi cho edblach awr cedl ’s gu 'n teid
agam air fonn a’ chitil a bha air na puirst a
sgriobhadh. Agus ged a rachadh agam air cedl
a sgriobhadh, iz dbcha nach biodh e a chum
moran fenma dhut. Ach ainmichidh mi na puirst
a tha freagarrach air na briathran, ma’s aithne
dhomh iad. f

Cha ’n ’eil mi gealltainn gu 'n sgriobh mi ugad
a h-uile seachdain. Cha 'n’eil e aon chuid glic
no ceart do dhaoine bhith ’gealltainn obair a
dheanamh, mur ’eil iad cinnteach gu n teid aca
air a dheanamh, TIs iomadh rad a dl’ fhaodas
tighinn ann an rathad dhaoine air nach ’eil fhios
aca ; agus, air an aobhar sin, is e an gliocas gun

a bhith tuilleadh is deas gus obair a ghabhail as
laimh nach urrainn daibb a dheanamh.

Thuirt mi mar tha nach bu mhath leam gu’n
rachadh na puirst a bial gu buileach air
dichuimhn ; agus tha mi n dbchas gu 'n toir fear
is fear dhe na seana Ghaidheil chodire a tha ann
an Canada, agus aig am bheil toil a bhith ’cumail
seana chleachdaidhean neo-lochdach air chuimhne,
lamh chuideachaidh dhomh. Cha ’n ’eil agam
ach blaighean dhe na puirst, agus faodaidh e

bhith gu 'm bheil na blaighean a tha 'g am

dhith-sa aig iomadh fear ann an America, no ann

an cearn eile dhe 'n t-saoghal. Agus na blaighean
a th’ agam, is docha nach ‘eil iad ceart agam.
Ach gheibh thusa na blaighean, agus dean do
rogha feam dhiubh.

A bhalaich ort! an uair a bbha mise 'nam
Dhonnachadh &g, chuala mi na ficheadan dhe na
puirst a bial. Bha leith sheana bhoirionnach, a
bha ’g radh gu 'n robh cairdeas fad as aice ri mo
mhathair, &' tighinn do ’n taigh againn an ceann
a h-uile da bhliadhna, agus o’'n a bha i anabarr-
ach math gu sniomh bha i fuireach anns an taigh
againn, mar bu trice, fad thri miosan. Cha robh
crioch air na bha de phuirst a bial aice, agus an
uair a gheibheadh i cupa math laidir ti o m’
mhathair, ghabhadh i puirst a bial cho math ri
aon a chuala mi riamh. An uair a shuidheadh i
aig a’ chuibhil, cha rachadh dimadh air a bial ach
o' gabhail phorst is oOran. B’ ann de ghnath-
mhuinntir Uidhist mu thuath a bha i, agus b’ iad
na puirst a bial a rmneadh ann an Uidhist bu
trice leatha bhith ‘gabhail. Cha b'e mhain gu’n
gabhadh i na puirst anabarrach math, ach bu tric
leatha beagan fiosrachaidh a  thoirt seachad mu
dheidhinn nan daocine do 'n d’ rinneadh na puirst,
agus mu 'n-acbhar air son an d’ rinneadh iad.
Tnnsidh mise dhub na tha air chuimhne agam dhe
na bha i ag innseadh mu dheidhinn nam porst.
Tha dluth air leith cheud bliadhna o’'n a chuala
mise guth “Mairi Homhstadh” mu dheireadh,
agus o’n a tha mo chuimhne air a dhol air ais gu
mbr, cha 'n ‘eil air chuimbn’ agam an diugh ach
beagan dhe na puirst a bha i ’gabhail, agus dhe
na naigheachdan a bha i ag innseadh mu ’'n
deidhinn.

Is gann a tha fhios agam ¢ aite an tdisich mi;
ach feumaidh mi tbiseachadh an aiteiginn, ma
thoisicheas mi idir. Tha e cho math dhomh, tha
mi ’smaointean, toiseachadh aig a’ phorst a
vinneadh do thé ris an cainte Nighean an
Fhidhlear ”:—

Ribinnean rionthach

Nighean an fhidhlear,

Cota, demiti, bedagun calico;
Ribinnean riomhach

Nighean an fhidhlear,

Cota slod’ air Mairi:

Brogan &rda,

Clebdea sghrlaid,

Cota demiti, beadagun calico;
Brogan arda,

Cledea sghrlaid, 4
Ribinnean riomhach Mairi. «.

™

Tha 1in’ fhada o'n a rinneadh m‘h perst so.

4

Agus faodar a bhith cinnteach gu m robh tuill-
eadh ann. Bha “Nighean an TFhidhlear” gu
math spaideil. Cha ’'n ’eil fhios nach ann &’
magadh oirre & bha am fear a rinn am porst.
Ged a bhiodh ¢“Nighean an TIhidhleir” ’na
nighean fir baile, di’ fhoghnadh dhi a bhith cho
riomhach éideadh ’s a tha 'm porst ag radh. Is
ann a tha 'm perst coltach ri porst a dheanteadh
air 8’ bhliadhna so fhein. Ann an gin, tha com
is iochdar. Theirteadh cdta ris an iochdar vis
nach biodh com ceangailte. Ach an diugh their-
eav skirt ris a’ chota, agus blowse ris a’ bhedagun.
A gis c¢hl sinn gu 'n robh cuid dhe na nigheannan
a bl’ ann o chionn a tri no ceithir a dh’ thich-
eadan bliadlina a cheart cho spaideil agus cho
fasanta ris na nigheanan air am bheil sinn ebdlach
an diugh. Ach tha 'n t-atharrachadh so eatorra:
b’ ann geal a bha 'n “cota demiti.” B’ e aodach
cotain a bh’ ann. Bha fighe chraobhach air, agus
shealladh e glé bhoidheach. An diugh tha am
blouse air a dheanamh de dh’ aodach tana, soilleir
coltach ri calico; ach tha 'n cbta, no, mar a
theirear an diugh, an skiré, an comhnuidh air a
dheanamh de dh’ acdach dathte.

Tha cuid a’ cumail am mach gur e bdtunnan a
th’ air a chiallachadh le “brdgan arda,” Chuala
mi gu tric seann daoine a’ bruidhinn air brogan
drda agus brogan iosal, agus mur ‘eil mi air mo
mbealladh nam bharail, is iad na brogan drda, na
brogan ris an canadh dacine, na brogan Gallda,
sin ri radh, na brogan a bhiodh air an deanamh
de leathar Gallda; oir bhiodh siilean air na
brogan so na b’ airde na bhiodh air na brogan
iosal (Gaidhealach a dheanteadh air an leathar
Ghaidhealach. A nis, shealladh ¢ Nighean an
Fhidhlear” gle spaideil anng an dideadh a th’ air
ainmeachadh anng a’ phorst.

Ma shaoileas tu gu 'm bheil na duilleagan so
airidh air Aite fhaotainn anns a’ MuaAc-TALLA,
cuiridh tu ann iad. Ach mur ‘eil iad airidh air
an urram 8o, faodaidh tu a’ phiob a lasadh leotha,

Sgriobhaidh mi fhathast g’ ad ionnsuidh, ma ’s
urrainn mi, mu 'n d’ thig Latha Seana Bheallt
ainn. Mac Uispuax,

18, 4, 1901.

0 Chionn Tri Fichead Bliadiana.

Le Iain.

CAIB. XXIV.
“ THOIR CUNNTAS AS DO STIUBHARTACHD.”

U dheireadh labhair an t-Uachdaran, agus
thuirt e, “Dh’ innseadh dhomhsa; o chionn
ghoirid, le urra no dhé, a tha, a réir mo bharail-
sa, glé fhirinneach, gu 'n d’ rinneadh iomadh
atharrachadh air an oighreachd fhad ’s a bha mi
aiz falbh, agus gu 'm bheil. aireamh mhor dhe 'n
tuath glé mhi-thoilichte leis an dgigh anns an
d’ rinneadh na h-atharraichean so. “Ach cha bu
mhath leam breith a thoirt anng au’:chﬁis 50, 10
ann an cuis sam bith eile, gus an cluinn mi araon
ciod a th’ gig a’ mhaor ’s aig o’ bhaillidh ri radh,
agus m# ceudne, giod a th’ aig an tuath ri

radh. bith
cheart no chothromach a theirt air cltis gus an

Cha ’n urrainn neach sam breith
cluinn e an da thaobh an toiseach.

“Tnnsibh dhomhsa, fhear,” ars’ esan ’s e tionnd-
adh ris a’ mhaor ’s ris a’ bhaillidh, “¢ ar son a
ghabh sibh os laimh iomadh atharrachadh a
dheanamh air suidheachadh na tuatha gun mise
thaighneachd 1"

An uair a thuirt e so dlY’ aithnicheadh neach
sam bith air a ghntis gu 'n robh corruich gu ledr
air an inntinn aige, ged a bha e ’feuchainn ri
cumail air fhein cho math ’s a b’ urrainn e.

~Sheall am maor ’s am baillidh air a cheile, mar
gu'm biodh an darna fear toileach a radh ris an
fhear eile, “Bruidhinn thusa an toiseach.” Ach
0’n ab’ e am baillidh a b’ airde dreuchd thuig e
gur ann aige a bha cdir air bruidhinn an toiseach.
DN eirich e 'na sheasamhb, agus thuirt e gu’n
robh: gach atharrachadh a rinneadh, a réir a bhar-
ail-san, cho cheart agus cho cothromach sa ghabh-
adh deanamh, agus gu’m faodadh duoine sam
bith a thuigsinn gu ‘m biedh cuid de dhaoine an
aghaidh atharrachadh sam bith a deanamh air an
suidheachadh, eadhoin ged a bhiodh fios aca gur
ann a chum an leas a bha ’n t-atharrachadh air a
dheanamh.  Agus ma rinneadh atharrachadh
sam bith nach robh ceart no cothromach, nach b’
ana le *fhiosrachadh-san a rinneadh e.  Thuirt e
mar -an ceudna gu n robh e furasda gu ledbr a
thuigsinn nach b’ urrainn dasan a bhith mion-
edlach air ciod a b’ fhearr a fhreagradh air suidh-
eachadh na tuatha, o’n nach robh e ach uine
ghoirid ‘nam measg a h-uile bliadhna; agus, mar
& bha nadarra gu ledr; gu ’n robh e ag ilarraidh
agug'a’ gabhail comhairle a’ mhaoir, o’'n a bhae’n
comhhuidh am measg na tuatha, agus fios aige air
ciod a b’ fhearr a fhreagradh orra.

Fhreagair am 'maor an déigh dha eirigh ‘na
sheasamh, agus coltas air gu 'n robh inntinn gu
mor. troimh a cheile, agus thuirt e nach biodh e
feumail gu 'n abradh e moran aig an am. Ach
b’ ea ‘bharail gu’n robh gach atharrachadh a
rinneadh feumail, agus cho ceart ’s cho cothrom-
ach s’ a ghabhadh deanamh. Agus o'n a bha e
faicinn: nach robh iad ag oibreachadh an cuid
fearainn cho math ’s a dh’ thaodadh iad, gu’n do
bhuail e anns an inntinn aige gu 'm biodh e pailt
cho math ‘pairt dhe ’'n fhearann a thoirt do
dhaoine a dh’ oibricheadh gu math e,

Is e 50 brigh na labhair am maor ’s am baillidh.
Cha 'n ’eil teagamh nach rachadh aca air moran
eile a labhairt mur b’e gu’n robh an earran mhor
de thuath na duthchadh an lathair. Bha ’n
cridhe ’s ‘an inntinn ag innseadh dhaibh gu ’n
robh iad ciontach, agus b’ thearr leotha gun an
corr a radh na bhith gu follaiseach air am
nachadh. .

An sin labhair an t-Uachdaran, agus thuirt e,
“Chuala sinn a nis na bh’ aig an luchd-dreuchd
ri radh mu dheidhinn nan atharrachaidhean a
rinneadh fhad ’s a bha mise air falbh, agus mu 'n
urrainn dhomhsa breith chothromach a thoirt
air cuisean, feumaidh mi beachd na tuatha a
chluinntinn, Eireadh fear dhibh agus innseadh e
gu saor, soilleir a bharail air gach ni a rinneadh
—innseadh e an fhirinn ghlan. Oir am fear a
dh’ innseas an fhirinn cha ruig e Jeas eagal a
bhith air a ghuth a thogail an aite sam bith.
Ma tha dad dhe’n choire ri chur ormsa, biodh sin
air-innseadh, agus tha mi *toirt m’ fhacail dhuibh
nach deanar dioghaltas sam bith air aon neach
a-dh’ innseas dhomhsa ann an clar an aodain gu ’'n
d' rinn mi dearmad air mo dhleasdanas mar
Uachdaran, TIs fhearr leam gu mor mo lochdan

breug-

MAC-TALLA
innseadh dhomh ann an clar an aodain na bhith
‘e an aithris air chil mo chinn.

Ged a labbair an t-Uachdaran na briathran so,
cha robh fear seach fear dhe 'n tuath toileach, a
réir choltais, ¢irigh 'na sheasamh agus ’inntinn a
leigeadh ris gu saor, soilleir mar a bha an t-Uachd-
aran ag iarraidh. Cha b’e cagal a bh’ orra nach

b’ vrrainn daibh an fhirinn innseadh, ach cha
robh iad cleachdadh ri bhith ’labhairt moran ann
an lathair dhaoine a b'airde suidheachadh na iad
fhein ; agus air an aobhar sin bha faiteachas orra
an guth a thozail ‘na leithid sid a dh’ aite.

t-Uachd-

tuath ag

Mu dheireadh an uair a chunnaic an
aran nach robh fear sam bith dhe ’'n
éirigh gu labhairt mu 'n ghnothach air son an
robh iad uile ecruion anns an  t-seomar, thuoivt e,
“Fheava, cha 'n ’eil feum sam bith dhuibh a bhith
'n 'ur suidhe an sin ag amhare an aghaidhean a
cheile. Hireadh fear dhibh anns &’ mhionaid, agus
thugadh e dhuinn a bharail air an obair a bha am
maor 's am baillidh &’ deanamh air an oighreachd
fhad ’s a bha mise air falbh.”

Mu dheiveadh di éirich seann duine dhe na
bh’ anns an t-seomar, agus thuirt e, “Le’r cead,
Fhir Aird-Shannta, na 'n robh fhies againn ¢ ’ar
son a chuir sibh fios oirnn, is docha gu’n robh
sinn air duine freagarrach a thaghadh gus bruidh-
inn air ar son. Ach o’'n a tha mise air aon dhe
na dhaoine cho sean ’s a tha measg na tuatha, is
docha gur ann dhomh is freagarraiche labhairt aig
an am so.

“Gus an fhirinn ghlan, o'n is i a sheasas, inn-
seadh dhuibh, cha ’n aithne dhomhsa duine air an
oighreachd, saor o na daoine do 'n do nochd am
maor s am baillidh fabhar, a tha riaraichte leis
an obair a rinn iad.
thun na h-oighreachd, thuirt sibh—agus sacilidh
mi nach do leig sibh air dichuimhn fhathast e—
nach tugteadh wainn ri ar bed ploc dhe 'n fhear-
ann a bheireamaid a steach gu fearann aitich dhe
'n mhbintich bhuig, thluich a bh' air braighe nam
bailtean againn. Chreid sinn a h-uile facal a
thubhairt sibh, agus, o chionn aireamh mhath
bhliadhnachan, bha sinn gu sacithreachail ag
obhair fad a’ gheamhraidl ’san earraich air dean-
amh buntata-taomaidh ann an talamh a tha corr
is tri mile o'n chladach.
tarruinn na feamann tri mile air astar, agus na
dheigh sin’g a cur air ar muin leis na cleibh a di’
ionnsuidh an Aite anns an robh sinn 2’ deanamh
a' bhuntata. Mar a dh’ fios' a bhith
agaibh, cha deanadh leasachabh sam bith feum

An uair & thainig sibh fein

Bha sinn an toiseach a’

fhaodas

An ath bhliadhna bha sinn
a’ cur corca ann a’ bhuntata.
Agus air an doigh so bha aireamh mhath acraich-

ach an fheamainn.
am mathachadh
ean air an toirt a bhliadhna gu bliadhna gu fearann
feuraich, a bha glé fheumail do thuath nam bailtean
guléir. Ach thugadh uainn am fearann so a shaoth-
raich sinn gu goirt. Agus b'iomadh Jatha diuch,
fuar a bha sinn fhin agus ar teaghlaichean ’g a
shaoithreachadh.
cleimhnean a’ mhaoir—daoine leasga, lunndach
nach do shaothraich ploe riamh dheth. A bharr-
achd air so, thugadh vainn a’ chuid a b’ fhearr
dhe'n mhachair a bh’ againn, far am b’ ibhaist

Tha e nis aig cairdean ’s aig

dhuinn a bhith ’eur cuid mhor dhe ar euid bun-
tata ’s ebrna. Tha mise an diugh, agus mo cheann
air liathadh, gun phloc fearainn, ged a bha mi
gus o chionn bliadhna ajr an lathrach air an robh
m’ athair ’s mo sheanair.

se ann an leabhraichean a’ mbail, ¢hi sibh gu’n

Agus ma sheallas sibh-

robh mise agus m’ athair ’s mo sheanair a’ paigh-
eadh ar cuid mail cho riaghailteach ris a’ chuid
eile dhe 'n tuath. Dh’ fhaodainn tuilleadh a radh

“do ’n t-saoibhir, thig ¢ gu deimhin

ach foghnaidh na thubhbairt mi gus a leigeadh ris
dhuibh nach ’eil riaghladh na lh-oighreachd cho
math ’s bu choir dha bhith.”

An uair a thuirt e so, shuidh e.

DU iarr an t-Uachdaran an sin aiv feadhainn
eile dhe na davine éirigh gus am barail a thoirt
air a’ chiiis o nach robh toil aige an luchdriagh-
laidh a dhiteadh gun barrachd air barail aon
fhianuis a chluinntinn.

Dh’ eirich tritiir no ceathrar an deigh a cheile,
agus ann am beagan fhacal leiz iad ris do’n
Uachdaran gu 'n robh na labhair an seann duine
flor gu leor.

>Nan deigh so dh’ éirich fear eile dhe 'n tuath
‘'na sheasamh, agus thuirt e gu ’n robh aon
ghnothach eucorach eile ann a dh’ fheumteadh
ainmeachadh, agus gu 'm b'e sin, an ddigh anns
an robh na h-aodaichean a chuiveadh a dh’ ionn-
suidh nam bochd air an roinn.  Thuirt e gu’n
robh a’ chuid a b’ fhearr dhe na h-aodaichean
an toirt do dhaoine nach robh aon chuid bochd no
feumach, agus nach d’ fhuair na dacine bochda a
bha feumach air aodach laidhe agus eirigh ach a’
chuid bu mheasa dheth.

An uair a chual an t-Uachdaran so bha e
anabarrach mi-thoilichte. Thuirt. e gu ’m biodh
am fearann air a thoirt air ais do na daoine o ’n

air

tugadh e mar a bha e roimhe, agus, fhad ’s bu
bhed e nach- fhaigheadh an: luchd-riaghlaidh a
bhiodh fo 'laimh cead aon atharrachadh a dhean-
amh air suidheachadh na tuatha gun a lan-
aonta-san.

a dhol
beagan Uine gus an cuirteadh biadh an ordugh
dhaibh anns an t-seomar.

DR iarr e air an tuath am mach car

Rinn iad so.  Agus
an vair a thill iad a steach ’s a ghabh iad na
thainig riutha dhe 'n bhiadh s dhe ’n deoch a
chuireadh air am beulaobh, dh’ fhalbh iad dhach-
aidh.

Gun dail thugadh a’ mhaoirneachd o 'n mhaor;
ach db’ fhagadh am fearann aige. Fhuair na
daoine o 'n tugadh am fearann an cuil fearainn
air ais, agus thugadh an tuilleadh misnich dhaibh
gus na b’ urrainn:daibh dhe 'n mhbintich a theivt
gu fearann aitich.

Chuir am baillidh uaithe o’ bhailleachd an
lath’ ud fhéin; oir bha e air a thamailteachadh a
chionn gu 'n do chreid an t-TUachdaran an tuath
air thoiseach air fhein ’s air a’ mhaor,

Shuidhicheadh maor is baillidh  eile 'nan aite,
agus bha gach ni a bhuineadh do riaghladh na
h-oighreachd air a dheanamh gu glic agus gu
cothromach a reir ordugh an Uachdarain. Bha
sith is soirbheachadh am measg na tuatha nach
robh ann fad aireamh bhliadhnachan roimhe sid.

An ceann bliadhna no dba dh* fhalbh am maor
agus na bha gun phosadh dbe chuid nighean as
an aite ; oir bha ceann slos aig an tuath orra a
chionn mar a thachair. Sgap a chuid nighean
Bha e fhein aig deireadh a
laithean Jom, falamh. Tha e air aithris nach
robh ach gann dhe’n aodachlaidhe air an leabaidh
aige na chumadh blath e an uair a bha e air leabaidh
o’ bhais:: "Cho fad ’s is fiosrach daoine, cha robh
soirbheachadh aig a chuid cloinne,; no idir aig a
chuid oghachan. “An ti a sharuicheas am bochd
a mheudachadh a mhaoin fein, agus an ti a bheir

anns gach aite.

gu uireas-
bhuidh.”—Gnath-fhocail xxii, 16.
(4 chrioch).
Is coma leam an rud nach toigh leam, eireagan
a’ dol 'n-an coilich.

Is cbir comhairle fhir-an-taighe a ghabhail,



Sgeulachdan Arabianach.

PRIONNS’ ALASNAM AGUS RIGH HAM FATHACH.

GATH, T

HA righ aon uair ann am Balsora a bha anabar-
rach beairteach, agus bha tlachd mor aig
sluagh na rioghachd gu leir dha. Cha robh duine
cloinne aige, agus chuir so doilghies mor air. Airan
aobhar sin thug e seachad tiodhlacan mora do na
h-uile duine diadhaidh a bh™ anns an rioghachd
aige, o chum gu 'm biodh iad a guidhe ri Dia gu
n tugadh e mac dha.  Fhuair an urnuighean
eisdeachd, agus ann an am rugadh mac dha, agus
thugadh Alasnam mar ainm air.

Thug an righ ordugh do gach reuladair a bh’
anns an riozhachd iad a chruinneachadh comhladh,
agus fios a thoirt dha ciod a bha gu tachairt d’a
mhac. ~An uvair a ghabh iad beachd air na reul-
tan, agus a chuir iad an cinn ri cheile, fhuair iad
am mach gu 'm biodh mae an righ fada beo, gu’m
biodh e ’na dhuine treun, ach gu 'm biodh a mhis-
neach agus a threuntas beag gu leor gus a thoirt
troimh gach cruaidh-fhortan a bha air thuar
tighinn *na rathad. '

Cha do chuir an fhaisneachd so mi-mhisneach
mhor sam bith air an righ. “Cha ’n’eil aobhar
againn air truas a ghabhail ri mo mhaec,” ars’ esan,
“o 'n a bhios e 'na dhuine treun : tha e iomchuidh
gu ’m biodh fios aig prionnsachan ciod a th’ ann
an cruaidh-fhortan ; oir that amhghair a' cur
dearbhadh air treuntas agus subhailcean phrionn-
sachan, agus tha iad mar sin air an deanamh
na s freagarraiche gus a bhith riaghladh os cionn
sluaigh.”

Thug e duais do na reuladairean, agus leig e
air falbh iad. Thug e fa near gu 'm faigheadh a
mhac foghlum cho ard 's a b’ wurrainn a bhith,
agus fhuaradh luchd-foghlum dha cho luath’s a
bha e comasach air foghlum a thogail.

An uair a thuig an righ gu 'n robh e fhein ann
an galair a bhais, chuir e fios air a mhac gus a
chomhairleachadh. Am measg gach comhairle
eile thug e air, chomhairlich e dha caoimhneas an
t-sluaigh a chosnadh, cha 'n ann le eagal a bhith
orra roimhe, ach le gradh a bhith aca dha; gun
chluas a thoirt do na daoine a bhiodh a’ brosgal
ris; gun chabhag a bhith air an am a bhith
’smachdachadh na muinntir a dheanadh cionta, do
bhrigh gu ’m bheil righrean gu tric, air dhaibh a
bhith air am mealladh le nithean a tha coltach ris
an fhirinn, a nochdadh iomadh fabbar do na
h-aingidh, agus &’ deanamh foirneart air na daoine
a tha neo-chiontach.

Cho luath ’s a dh’ eug an righ, chuir prionns’
Alasnam eideadh-bron uime. Bha e seachd latha
anns an eideadh so, agus air an ochdamh latha
shuidh e air an righ-chathair. Thug e an seula a
chuir ‘athair air an taigh-ionmhais dheth, agus
chuir e a sheula fhein air. Thoisipfh e mar so ri
gabhail tlachd 'na dhoigh-viaghlaidh fhein, agus ri
bhith gabhail toilinntinn ann a bhith ’faicinn
maithean na rioghachd a’ cromadh sios 'na lathair.
A dh’ aon fhacal, bha tuilleadh ’s a’ choir de
thlachd aige ann a bhith 'riaghladh. Agus am
feadh ’s a bha e ‘gabbail suim gu leor dhe gach
dleasdanas a bha ’n sluagh fo fhiachaibh a dhean-
amh dha mar an righ, cha robh e ’gabhail suim
gam bith dhe 'n dleasdanas a bha aige fhein mar
righ ri dheanamh do’n t-sluagh.. Chaidh e gu buil-
each gu truaillidheachd agus gu anamiannan
comhladh ri companaich thruaillidh a bha mu’n

aon aois ris fhein, agus a shuidhich e anns gach

dreuchd a bairde na cheile a bl'anns an rioghachd.

Cha robh stamhnadb sam bith aige ’ga chumail air
fhein. Agus o’n a bha e gu nadarra sgaireapach,
chosg e gu buileach a chuid de’n t-saoghal ann an
uine gle ghoirid.

Bha ’mhathair 'na boirionnach glie, crionna.
DI’ fheuch 1 iomadh uair ri stad a chur air an
truaillidheachd agus air an sgaireap leis an robb
esan a’ milleadh a chliu agus a chodach. Bha
i feuchainn ri thoirt air a thuigsinn, mur grad
sguireadh e dhe 'n obair a bh’ aige, gu 'n caith-
eadh e a chuid dhe 'n t-saoghal, agus gu 'n tionn-
dadh an sluagh 'na aghaidh air a cheann mu
dheireadh, agus gu'n cailleadh e an rioghachd, agus,
ma dh’ fhaoidteadh, a bheatha. Cha mhor nach
do thachair mar a thubhairt i. Thoisich an
sluagh ri gearain air an doigh anns an robh iad
air an riaghladh, agus bha iad air ar-am-mach a
dheanamh gun teagamh sam bith, mur b’ e gu’n
do chuir a mbathair stad air cuisean. Thuig i gu
math mar a bha cuisean air thuar a bhith, agus
an uair a shoilleirich i dha mar a bha cuisean,
ghabh e &’ chomhairle a thug i air. Thug e,
air an aobhar sin, riaghladh na rioghachd o na
daoine oga, agus shuidhich e seann daoine glice,
tuigseach 'nan aite. Agus bha na daocine so com-
asach air riaghladh ceart a shuidheachadh am
measg an t-sluaigh, agus air an cumail 'nan aite
fhein, p

An uair a chunnaic Alasnam gu 'n d’ rinn e
ana-caitheamh air a mhaoin, bha aithreachas gu
leor air. Thuit a chridhe, agus bha e fo ’leithid
de bhron ’s de lionn-dubh ’s nach robh doigh air
a thoileachadh. Air oidhche araidh chunnaic e
as a chadal seann duine air an robh coltas ciuin,
tlachdar a’ tighinn far an robh.e. Thuirt an
seann duine ris, agus fiamh gaire air a ghnuis,
“Biodh fhios agad, Alasnaim, gu ’n tig sonas an
deigh gach mi-fhortain. Ma tha toil agad gu’n
tigeadh do dhoilghios gu erich, eirich, agus bi
grad fhalbh gu ruige ceanna-bhaile na h-Eiphit,
far am bheil fortan mor &’ feitheamh ort.”

An uair a dh’ eirich e anns a’ mhadainn, bha’n
aisling so ur gu leor air an inntinn aige. DK
innis e db’ a mhathair mar thuirt an seann duine
ris. Thainig fiamh gaire air a gnuis, agus thuirt
i ris, “A mhic, an rachadh tu fhein a nis do’n
Eiphit a chionn gu 'm fac’ thu an aisling ud ?”

“C¥ ar son nach rachadh, a -mhathair?” ars
esan. ““Am bheil sibh a’ smaointean gu ’'m bheil
na h-aislingean gu leir gun bhrigh sam bith? Tha
seadh ann an cuid dhiubh gun teagamh sam bith.
Dh’ innis an fheadhain a bha ’gam theagasg iom-
adh naigheachd dhomh mu dheidhinn aislingean,
agus tha mi creidsinn gu 'n tig cuid dhiubh
gu teach gun teagamh sam bith. A bharrachd
air so, cha ’n urrainn mi gun chreideas a thoirt
do ’'n aisling a chunnaic mi. Bha ecoltas air an
t-seann duine aosda, urramach a chunnaic mi as
mo chadal mach buineadh e do ’n t-saoghal so idir.
Cha b’ ann coltach ri daoine aosda, urramach  an
t-saoghail so a bha e. A dh’ aon fhacal, bha a
choltas &’ cur ‘nam chuimhne na chuala mi mu
dheidhinn ar faidh mor; agus ma’s aill leibh mo
bharail fhaotainn mu ’n chuis, tha mi ‘creidsinn
gur ¢ am faidh a bh’ ann, agus, o 'n a bha traas
aige rium, gu 'n d’ thainig e far an robh mi gus
cuideachadh a thoirt dhomh. Tha mi ‘leigeadh
mo thaic air an dochas a dhuisg e 'nam chridhe,
agus air na gheall ¢ dhomh, agus tha mi suidh-
ichte gu 'n dean mi mar a chomhairlich e
dhomh.”

Db’ fheuch a mhathair ri thoirt air na smaoin-
teanan so a leigeadh as a cheann, ach dh’ fhairt-
lich oirre. DI’ fhag e riaghladh na rioghachd an

earbsa rithe, agus air an oidhche sin fhein dh’
fhalbh e as an luchuirt gun duine ach e thein gus
a dhol gu ruige Cuiio.

An deigh mora:: sgios agus uidil fhulang, rainig
e am baile mor, alnmeil so mu dheireadh; agus b’
ainneamh baile # bha cho mor ’s cho briagha ris.

Thainig e air ! r aig dorus aon de na h-eaglais-
ean mora a bh’ wnns a’ bhaile, agus o 'n a bha e
anabarrach sgit’s leig e efhein ’na shineadh’ far
an robh e, agu : thuit e gu trom ’na chadal. Cha
robh e fada 'n: chadal an wair a chunnaic e an
seann duine, = chunnaic e roimhe as a chadal, a’
tighinn faran robh e, agus ag radh ris, “Is math
leam d’ fhai.inn, a mhic; chreid thu na briathran
a labhair m’ viut. Thainig tu an so a dl’ aind-
eoin cho farin agus cho doirbh ’s gu ’n robh "an
t-astar. ich biodh fhios agad gur ann gus
deuchainn a chur ort a dh’ iarr mi ‘ort
tighinn air an astar fhada so. Tha mi ’faicinn
gu 'm bheil misneach mhath agad, agus gu 'n
dean thu an rud a chuireas tu romhad a dhesn-
amh. Is airidh thu air gu ’n deanainn cho
saoibhi» ngus cho sona thu ri righ a th' air an
t-saoghii.  Till ga ruige Balsora, agus gheibh thu
ionmhas gun choimeas ‘na do luchairt fhein. Tha
barrachd ann na bk’ aig righ riamh roimh.”

Cha do chord am bruadar so ri Alasnam idir.
“Ochan!” ars’ esan ris thein an uair a dhuisg e,
“nach mi a bha gu mor air mo mhealladh ? Ged a
ghabh mi an seann duine ud ann an riockd ar
faidh, tha e coltach nach ’eil ann ach iomhaidh a
dhealbh mi 'nam inntinn fhin. Bha mi ‘cho  trie
a’ smaointean air ’s nach ’eil e 'na  ioghnadh sam
bith ged a chunnaic mi rithist as mo chadal e.
Ts fhearr dhomh tilleadh gu ruige Balsora. ' 'Cha
'n ’eil aobhar dhomh a bhith ’fuireach an so na'’s
fhaide. Ts math leam nach d’ innis mi mu ’n
aisling a chunnaic mi do neach sam bith ach do
m’ mhathair, agus nach ’eil fhios aig neach sam
bith eile ach aice-se na h-onar ¢'ar son a thainig

“ mi air an astar so. Dheanadh daocine cuis:bhurs-

ta dhiom nan robh fhios aca ¢ ar son a thainig
mi air an astar so.”

Giun dail sam bith thill e air ais air a’ chois-
cheum cheudna. An uair a rainig e dh’ fheoraich
a mhathair dheth an robh e toilichte le a thurus.
Db’ innis e dhi gu snor mar a thachair dha. - Bha
e fo 'leithid de dhragh a chionn gu’n d’ thug e
creideas do ’n aisling ’s gu 'n robh a mhathair a’
feuchainn ri toileachadh a thoirt dha an- aite
'bhith 'deanamh ceol-spors dheth. “A mhie,” ars’
ise, “na cuireadh na thachair dhut doilghios. sam
bith ort. Ma dh’ ordaich Dia saocibhreas  dhut,
gheibh thu e gu 'n teagamh. Gabh an gnoth-
ach air do shocair. Is e mo chomhairlesa dhub
a bhith ’caitheamh do bheatha gu cliniteach, beuns-
ach. Cuir dubh-chul ri dannsa, ri ceol, agus ri ol
fiona. Seachainn na solasan so wuile. Cha mhor
nach do sgrios iad thu mar tha. . Feuch ris' an
t-sluagh a tha fo d’ riaghladh a dheanamh sona.
Is ann le iadsan a dheanamh sona a gheibh  thu
sonas dhut fhein.”

(L2 leamtuinn.).
s e g e e T

Is caomh lo fear a charaid, ach ’s e smior a

chridhe a chomh-dhalt.

Is co math peighinn a chaomhnadh ’us peigh-
inn a chosnadh. ;

Is co lionmhor osna aig an righ ’s aig an duin’
a’s isle staid.

Is earaid sin, mar a thuirt an fheannag ri casan.

Ts call do chaillich a poea, ’s gun tuille aice.

Is cam ’s is direach a thig an lagh.

Is clititich’ an onoir na ’n t-or.

Mac-Talla.

Air a Chur a Mach Uair *san t-Seachdain.

A PHRIS.
Bhiaahing, . ..o iisen, iaomtipmines $1.00
SIATMESIRI, s el g s .50
i IVROBRING i tviie s o as diewie i wiass .20

Cuirear am paipear gu luchd-gabhail ann an
Breatunn, an New Zealaad, ’s an duthchannan
cein eile air son 1.52 neo 6s. 3d. ’sa bhliadhna.
Tha *phris ri bhi air a phaigheadh toiseach na
bliadhna.

Biodh gach litir us cile air a seoladh gu
PUBLISHERS MAC.TALLA,
Sydaey, Cape Breton.

DI-HAOINE, MAIGH 17, 1901.

Cha chluinnear ach gann iomradh
air an t-seanalair Bhoerach, DeWet, aig

an dm so. Tha e gle choltach gu bheil

an sgeul a thainig mu dheidhinn fior
gu ledr, gu robh e air a lagachadh cho
mor ’na bhodhaig ’s na inntinn ’s
dha leantuinn
Cha b’
iongantach leinn ged a chualas an
sgeul mu dheireadh a chluinnear air
treubhantas agus gaisge- DeWet.

o

Tha fios air tighinn 4 Sina ag innse

nach robh ¢ comasach

riomhe air cheann an airm.

gu bheil na rioghachdan mora an deigh
cur mu choinneamh na duthcha sin
450,000,000 #ael, no $500,000,000, a
phaigheadh air son gach call us cunn-
art a chuir na “Bocsairean’ air na h-
Eorpaich. Cha bhi Sina comasach air
an t-suim mhor sin a phaigheadh, agus
cha’n eil fhios nach feum na riogh-
achdan &’ chuid mhor de'n impireachd
a ghlacadh ’sa chumail an seilbh an
geall an airgeid. Cha 'n eil teagamh
nach biodh aon no dha dhiubh gle
dhednach sin a dheanamh.

oSN

Ann an aon de na litrichean a chlo-
bhuail sinn air an tseachdain s'a
chaidh, bha an sgriobhadair a’ faotainn
mar choire do’'n Muac-TALLA gu bheil
e gle thrie air deireadh leis na naigh-
eachdan; gu faighear na naigheachdan
anns na paipearan Beurla tri no
ceithir de lathaichean mus faighear
annsan iad, Is coire so nach gabh
aig an am so leasachadh. Tha fear-
sgriobhaidh na litreach a’ comhnaidh
mu dha mhbile‘\dheug a mach & Sidni.
Tha da phaipeir Beurla ann an Sidni a
tha air an cur a mach ’sa tha ’ga
ruigheachd-san na h-uile latha dhe’n
t-seachdain. Cha ’n eil Mac-Tarra
tigh'nn a mach ach aon latha dhe’n
t-seachdain—Di-haoine. Naigheachd
a gheibhear Di-luain,. theid aig na
paipearan laitheil Beurla air a h-innse
air an latha sin féin no co-dhiu air
maduinn an ath latha, ach, mar is
furasda thuigsinn, cha ’n  urrainn
am paipear Ghailig an naigheachd
cheudna innse gus an tig e mach Di-
haoine.  Tha eagal oirnn mar sin
nach gabh a’ choire sin leasachadh aig

an &m so. IFeumar cur suas leatha
gus am fas luchd-gabhail a Mpic-
Tarra cho lionmhor ’s gu 'm bi e ‘na
chomas tighinn a mach na h-uile latha,

MAC-TALLA

Bidh dacine air uairean a’ gearan
air cho gann ’sa bhios na paipearan de
naigheachdan. Ach faodaidh iad a
chreidsinn, ’nuair a tha na naigh-
eachdan gann, nach eil daoine ann air
an cruaidhe sin na luchd-deasachaidh
nam paipearan. Tha aon bhrathair
gradhach a cur a thrioblaidean fein
sios mar so:—*“Bha sinn an duil gu'm
biodh sgeula-bais agus sgeula-pbsaidh
againn air an t-seachdain so, ach
chuir an droch shide tilleadh ’sa phos-
adh, agus air do'n dotair a bhi tinn
e-fhéin, chaidh am fear a bha 'dol a
bhasachadh am feobhas, agus tha
sinne air an dbigh sin air ar ocur as
ar cuid féin.”

S

Tha sgriobhadair anns an ZLondon
Times ag radh gu’n bu chdir barrachd
dhe na cisean a thatar a’ togail ann am
Breatunn a bhi air biadh agus air
nithean eile a tha air an cur gu feum
leis na daoine bochda cho math ris na
dacine bleairteach.
teachd-a-stigh duine,” ars esan, *“’sann
is truime tha vallach na beatha tighinn
air, agus ’si mo bharail gu bheil e na’s
doirbhe do'n duine tha ‘faotainn coig
mile punnd ’sa bhliadhna gnothuich-
ean a chumail an eagaibh a chéile na
tha e do'n duine nach eil a' faotainn
bhar punnd no punnd gu leth ’san t-
seachdain. Tha moran cosguis air
nach urrainn da a sheachnadh, cosg-
uis air nach eil aithne sam bith aig
an duine bhochd.”

Seann Chleachdaidhean.

Caa 'y %eil &’ chlann a tha ebdlach
orra so cho lionmhor ’s a shaocileadh
moran. - Tha ioma an diugh am measg
nan Gaidheal aig nach ‘eil eblas coit-
cheann air gné is spiorad nan sinnsear
a thaobh nan seann deas ghnas ds an
d’ dirich cuid do na cleachdaidhean so.
Tha sinn uvile gu tric fo bhuaidh nam
facal agus nan ainmean a bha éifeachd-
ach agus ro laidir ann an ciirsa nam
bliadhna a db’ fhalbh. Ach a nis
agus a rithis thig spiorad an urach-
aidh agus an ath-leasachaidh a db’
ionnsuidh ceridheachan fosgailte ; agus
am measg nam muinntir ud bidh
feadhainn aig am bheil tuisge nach bi
ro mhi-chaoihmneil a thaobh nan seann
chleachdaidhean. Tha aon do na
seann ghnais so co-cheangailte ris an
dm so do ’'n bhliadhna. Anns na
laithibh so bidh na Gaidheil aig an
tigh agus thairis a’ cuimhneachadh
air “latha buidhe Bealltuinn.” Cha’n
‘il an fheadhainn is fbghluimichte
cinnteach 4s na brighean a tha na
facail so a’ cdbmhdach. Tha e aira
theagasg gu coitcheann gu ’m bheil
bhrigh nam facal so co-cheangailte ri
aoradh nan ioma miltean a tha a
ghnath ag aideachadh gu 'm bheil an
gsann naomh Bel, 'na ghnd is ’na

“Mar is motha

chomasan ioghnaidh, do na h-uile a
tha ag iarraidh a bhi cuir crioch air
seann ghluasaid sdnruichte am measg
an t-sluagh.—0ban Times.

LuAcH & = »

= ANABARRACH,
Cot-Uachdair air $5.25.

Tha Cotaichean-uachdair air an creic an stor-
aichean eile air pris moran na ’s airde na so,
nach eil faisg cho math ris, ann an aodach
no ann an deanambh,

COTAICHEAN A’S FHEARR
AIR PRISEAN EILE.

$5.75, $7.50, $8.00, $12.00
AN STOR _»

’ Halnegon, owmsend & o,

3 > air Sraid Shearlot.
Confederation
Lﬁf@ ASSOCIATION.

Eachdraidh 20 Bliadhna

GU IANUARAIDH I, 1901.
Urrasachadh an greim. cuoicvw v viis oa

$32,332,908.00

[ B R ST S SR 1,392,980.43
e e R e LA N <  1,790.983.89
Arrgeadiairlaimly. . o s Bt anaint o 2 S 505,546,25

Luach-airgeid gach ni a tha air a chur air Ieth air son
tearuinteachd nam ¢ policies” = = = = - . $1,505,546.25

F. V. GREEN, Halifax,

Manager anns na
Reinnean lochdrach.

THE

Nava Scotia ?umishing Co.,

LIMITTED.

Luchd-gnothuich an Ceap
Breatunn:

TAIN MAC NEILL, Sidni.
A, W. WOODILL, 2
J. W. EDWARDS, Glace Bay.

A chuideachd a's motha tha ’n Canada
air son deanamh us ereic . . . . ......

AIRNEIS - TAIGHE 'S BRAIT - URLAIR.

THA STOC MOR DAONNAN AGAINN ATR LAIMH
'NAR TAIGH-CEANNACHD AIR

Sraid Shearlot, - - - Sidni.

Tha sinn a’ ereic gach seors’ innsridh air an cuirear feum am broinn taighe.
Tha ar prisean ceart. Taghail againn.

« Ceannaich o’n Chuideachd a’s Motha, ’s caomhain t’ airgead.”

AMHERST BOOT & SHOE Mig. Co.,

Amherst, N. S.

A Chuideachd Ghriasachd a’s llotha tha ’s na
Roinnean Iseal.

Tha ar Brogan, agus gach seorsa caiseirt a tha sinn a deanamh, an deigh ainm
mor fhaotainn.

Tha Mr. D. F. Domhnuilach, a Stellarton, a’ cur cuairt os ar leth air Ceap
Breatunn s taobh an ear Nobha Seotia, uair ’san raidhe. Ann am baile Halifacs
tha sinn a’ cumail aig 153 Granville Streeb.



Naigheachdan.

Tha a bhreac air bristeadh a mach
ann an Kentville, N. 8. Deireadh na
seachdain &’a chaidh Dbha seachdnar
anns an aon teaghlach nan laidhe tinn
leatha.

EBadar thaighean-combnuidh agus
shaibhlean, chaidh sia ceud us ceithir
deug air fhichiead de thogalaichean a
losgadh anns an Transvaal ’s anns an
Orange Free State bho thoiseach Tun,
1900, gu deireadh Tanuaraidh, 1901.
Ged nach Dbiedh de chall an cois a
chogaidh ach sin fhéin, bu mhor e.

Tha na tuathanaich air taobh an iar
an eilein an ire mhath leis a’ churachd,
fad air toiseach air muinntir an taoibh
~ 50. Tha an t-side gu math na’s blaithe
an sin, oir cha 'n eil fuachd na deighe
moire ’gan ruigheachd idir, agus mar
sin tha feur us fochann a fis moran
na’s traithe na tha iad anns an t-
siorrachd so.

Nach b’ e sultan na Tuirce féin an
gille! Bba lighiche ’ga fhrithealadh
o chionn ghoirid air son at no eradh a
bha ’na chluais, agus air dha a bhi ‘ga
laimhseachadh ghoirtich e i gun fhios
d’a. Spion an sultan a mach daga,
agus mharbh e an lighiche bochd air a
bhad. Ruith sedmarlan a stigh air
dha an urchair a chluinntinn, agus
loisg an sulfan air-san cuideachd, ach
gu fortanach cha do mharbh ee. Bha
an sultan an duil gu robhas a toirt
ionnsuidh air a bheatha.

Tha Eilean a' Phrionnsa ri bhi
* faighinn deich mile fichead dolair 'sa
bhliadhna an deigh so 4 ionmkas Chan-
ada. Chaidh sin a shuidheachadh
leis an ard-pharlamaid air an t-seachd-
ain g'a chaidh. ’S e’m benn air am
bheileas a’ deanamh sin gu robh e air
a chur mar fhiachaibh air Canada,
‘nuair a chaidh an t-Eilean a stigh
do ’n aenadh, an t-Eilean a chumail
an co-cheangal ri tir-mor a shamhradh
’sa. gheamhradh le soithichean-smuide,
agus nach deachaidh an cimhnant sin
a chumail mar bu choir.

Chaidh mort graineil a dbeanamh
ann an ceann a tuath Maine an la
roimhe, aig aite ris an canar Shirvley.
Fhuaireadh tuathanach d’am b’ ainm
Allan, a bhean ’sa nighean air am
mort, ’s an tigh’s an sabhal air an cur
‘nan teine. Bha corp an duine air
fhaotainn ann an larach loisgte an
t-sabhail, agus cuirp a mhnatha ’sa
nighinn ann an larach an taighe,
Fhuaireadh 1on fala eadar an tigh ’s
an sabhal, far an deachaidh Allan fein
a mharbhadh. Cha ’n eil fios no amh-
rus sam bith fhathast air co arinn an
gniomh uamhasach.

Bha parlamaid tr Australia air a
fosgladh ann am Melbourne le Diuc
York air an naodhamh latha dhe ’n
mhios s0. Bha mu dha mhile dheug
sluaigh eruinn, agus bha greadhnachas
mor air a chleachdadh. Fhuair oighre
’chriiin  fhailteachadh gu eridheil,
Rinn e oraid fhada anns an d’ innis e
dhaibh-san a bha cruinn c¢ho measail
’sa, bha an Righ ’s an Riaghladh
Breatunnach air dilseachd muinntir
Australia, agus an toil-inntinn a thug
e do mhuinntir na h-impireachd air
fad roinnean an eilean mhoir sin fhaie-
inn air an tathadh i chéile. B’ ann
air iarrtus Banrigh Vietoria, a chuir i
an céill an uiridh, a chaidh am Prionn-
sa do Australin a dh’ fhosgladh na
parlamaid. _

MAC-TALLA

Chaidh Aireamh thaighean mnan
teine ann an Ottawa Dior-daoin air
an t-seachdain s’a chaidh, agus bha
tritir dhaoine air an losgadh gu bas.

Tha luchd-direamh an t-sluaigh ann
an Sasunn an deigh an obair a chrioch-
nachadh. Tha anns an duthaich a
nise, 32,525,716 sluaigh, 3,523,191 a
bharrachd air na bha innte deich
bliadhna air ais.

Tha e gle choltach gu'm bi an Ard-
phiarlamaid o’ sgacileadh air an t-
seachdain &’a tighinn., O thoiseach &’
mhios so tha an obair air a greasad,
agus thatar an duil go'm bi gach cuis
tha fa chomhair na parlamaid air an
cur a bthaobh mu mheadhon na
seachdain.

Sgaoil comhairle na siorrachd Di-
sathairne s’a chaidh. Tha obair tog-
ail taigh-na-ciirtach ri tdiseachadh an
tine ghoirid, ach cha deachaidh larach
an taigh-chaothaich a thaghadh fhath-
ast. Bidh aig a chomhairle ri tighinn
cruinn uair eile air son sin, cho luath
’sa, gheibh an cléireach gach fiosrach-
adh feumail mu na fearainn a tha air
an cur 'nan tairgse.

Chdidh poit-dhubh a ghlacadh faisg
air Meat Cove Dior-dacin air an
t-zeachdain &’a chaidh. Bha a phoit
g0 air a cumail air obair o chionn dir-
eamh bhliadhnaichean le fear Tain
Mae Gill-fhaollain, a bha cur luehd-na-
cusbuinn gu 'n ditbhlan, agus cha bu
bheag an t-ole a bha:e deanamh leatha
’sa, choimhearsnachd. Chaidh Mae-
Gill-fhaollain théin a ghlacadh cuide
rig a phoit, s thugadh air falbh dh’ an
phriosan e.

Cha ’'n eil obair-iaruinn Shidni air
a creie fhathast, ach tha an deagh
choltas gu bheil sin ri tachairt do’n
obair-iarninn a bha ri bhi ann an
Sidni Tuath. Tha cuideachd de
dhaoine saibbir 4 Sasunn an deigh
ecordadh a dheanamh ris a chuideachd
a bha ’dol a chur na h-obrach air adh-
art, leis am bheil ebir aca air a Mheinn
a Tuath a cheannach, cdbmhla ris a
mhéinn izruinn air Belle Isle agus'an
obair iaruinn ann an Trenton. Ma ni
iad an ceannach nuair a bhios an tine
air auith, cha ’n eil teagamh nach bi
obair cho mor ann an Sidni Tuath ’sa
tha ann an Sidni.

Chaidh buidheann de dh’ Eadailtich
a ruagadh air falbh o rathad-iaruinn
Inbhirnis us Richmond air an t-seachd-
ain s'a chaidh. Bha leth-cheud de na
daoine sin air an toirt dli’ ionnsuidh
na h-obrach le Mac-Coinnich & Mann,
agus cha robh iad rifhaotainn mar thu-
arasdal ach 80 sent ’san latha. Nuair
a chuala luchd-obrach na dithcha sin,
chuir iad bairlinn g’an ionnsuidh iad
a thrusadh an cuid ’sa bhi figail na
h-obrach. Dhitlt na h-Tadailtich sin
a dheanamh, agus chuir iad muinntir
Cheap Breatunn gu 'n dibhlan, ach
nuair a chunnaiec iad reiseamaid dhe na
ceatharnaich sin a’ tighinn, chuir gach
fear a sgian 'sa dhaga na phdea agus
thog iad rithe cho luath sa dheanamh
an casan. Lean cich air an tdir fad
dheich mile, ach nuair nach robh na
h-Eadailtich a deanamh coltas seas-
amh no tillidh chaidh iad air ais gu 'n
obair. ’'Se’s ddeha nach teid an corr
Hadailteach do shiorrachd Tnbhirnis
gus am bi an rathad-iaruinn crioch-
naichte. "Tha an luchd-obrach air an
rathad sin a nise faotainn $1.40 san
latha, agus bhiodh e gle chruaidh orra
na h-Badailtich o thighinn a stich
‘san tuarasdal isleachadh gu ceithir
tasdain.

Cha n eil sinn cruaidh ort|

eelbuiait a fha sinm a tairase dbut
bhargan mar a leanas .

Larigans olla-chairte air $1.10—bha iad
roimhe so $1.75. Dongola Bals, le buinn
dhubailte, air $i.15—tha ceannaichean
eile faotainn $1.75 orra. Da phaidhir de
shocsaichean cloimhe air cairteal dolair,
agus am paidhir bhrog a’s fhearr a chuir
thu riamh air do dha chois $3.00. Tha sinn
a deanamh ar n-uile dhichioll air luach
t’ airgeid a thoirt dhut ann an caiseart,
agus theid sinn an urras air gach paidhir
a chreiceas sinn.

H. H. Sutherland & Co.

Bathar Cruaidh « =

BATHAR CRUAIDH
SOITHEACH-COCAIREACHD
PAINT agus OLLA
UIDHEAM SAOIRSNEACHD

Tha sinn a’ ereic air na prisean a’s isle.

SYDNEY HARDWARE Co.,

Telephone 228 Sydney Hotel Bloek.

b. 20, *01—1yr

Tha sinn a’ cumail
gach seorsa

Kelly & Dodge,

Dealbhadairean.

Seomar Dhealbh os cionn Stor Aonghais Mhie Guaire

.| OBAIR MHATH AIR A DEANAMH AN
| EALAMHACHD AIR PRIS REUSANTA

Cordaidh i Riut.

N

So an t-am anns an coir dhut a bhi sealltainn
a mach air son

UIDHEAMAN TUATHANACHAIS

Thatar ag radh gur h-iad sin a
tha air an deanamh le cuideachd
MASSEVY-HARRIS
na h-uidheaman a’s fhearr.

Croinn Threabhaidh “Verity” aon each. Croinn Treabhaidh “Verity”
da eaeh. Croinn Taobh bruthach aon each. Croinn
Taobh Bruthaeh da each.

Mar an ceudna

BAIN WAGGONS DHE GACH MEUD.

F. & J. MIORLEY.
Agents.

Togalach RKhorley,
Sidni, C. B.






